Stefanusdag / 2. juledag II

Punkt til preika med salmeforslag:

Liturgisk farge: Raud

	I
	Jer 31,15-17 
	Det lyder klagerop i Rama

	
	Apg 7,52-60 
	Stefanus blir steina

	
	Matt 2,16-23 
	Barnemordet og vegen til Nasaret

	II
	Salme 86,11-17
	Gi meg eit udelt hjarto

	
	Apg 6,8-15
	Stefanus for Rådet

	
	Matt 10,16-22
	Som sauer blant ulvar

	III
	Klag 3,52-57 
	No er det ute med meg

	
	Fil 1,27-30
	Kjemp for evangeliet

	
	Joh 16,1-4a
	Dei skal støyte dykk ut

	F
	Matt 2,13-23
	Flukta til Egypt


Samanhengen teksten står i: Den er ein del av Jesu tale til apostlane ved utsendinga til Israel.
Før: Jesus talar om å finne ut korleis dei blir mottekne i ein by eller eit hus.
Etter: Jesus viser korleis dei får del i hans eigne prøvingar. 
Klangbotn for teksten i GT: Klagesalmane, t.d. Salme 22, 1-22. Songane om Herrens (lidande) tenar, sjå særleg Jes 50,4-9.
Teksten i punkt:

1. Jesus er ærleg med kva som ventar dei, v.16-18.
2. Jesus trøystar med at midt i alt vil Gud vere hos dei som ein god Far og tale gjennom dei ved sin Ande, v.19-20. Og når vi er sauer, er også Jesus der som den gode gjetaren.
3. Jesus fortel vidare dramatisk korleis kampen vil fortære selv dei djupaste menneskelege banda, v. 21-22.
(4)

Samanhengande hovudbodskap i teksten: Bodskapen er at Jesu oppdrag til sine vitne vil koste dyrt trass i at det betyr alt godt for menneska(v. 7-8). Det naturlege å forvente for ein disippel er eit liv i motseiing og kamp og med lidinga som følgesvein.
Tekstens oppmuntring/ lovnad/ evangelium: Lovnaden er den trusstyrkande forsikringa som lyser fram av midtavsnittet i teksten, om Guds nærvær hos Jesu disiplar ved sin Ande. Med blikket festa her vil tryggleiken melde seg midt i alle påkjenningar.
Tekstens formaning/krav/lov: Formaninga går på å vite kva ein blir med på og handle deretter, v.-16-17.
Tema i preiketeksten (evt dei andre):
Kva seier teksten(ane)  

- om Bibelen/ Ordet? 

- om bønn?  Salmeteksten viser korleis salmisten er hos Gud med sitt liv midt i alt som trugar. NB! Det som skremmer, skildrar han i eitt vers(14), medan han i heile salmen elles er vend mot Gud. Her ser vi løyndommen i disippelskapen for våre auge.
- fellesskapet/ samfunnet av dei heilage?  Her er det eit fellesskap i motstand og liding.
- om dåpen? 
- om nattverden?  

- om vedkjenninga?  Stefanus er den frimodige vedkjennaren. Her ser vi også Jesu ord stadfesta om at Den heilage ande skal legge orda i munnen deira og kva verknad det har på motstandarane.
- om tilgjeving?      

- om etterfølging/ Guds leiing?  Etterfølging vil koste, men gjennom plagene og lidinga blir ein Jesu disippel gjennomskinleg, så himmelen sjølv strålar fram, som i Stefanus’ ansikt. Og den djupe drivkrafta i alt er dette: ”Og for mi skuld skal de førast fram … Og alle skal hata dykk for mitt namn skuld.”
- om lækjedom? 

- om misjon/ vitneteneste? Jesus har gitt sitt oppdrag. Evangeliet er for alle. Derfor kan ingenting hindre Jesu kyrkje i å gå, heller ikke dei mange omkostningane. Jesu disiplar skal ”vitna for dei(landshovdingar/ kongar) og for heidningane”.
Korleis menneska reagerte på bodskapen i teksten då det skjedde: Disiplane reagerte i alle fall med å handle på Jesu ord.
Kva handlingar kallar teksten oss til å gjere i dag? 

· Den kallar til frimodig vitneteneste sjølv om det etter kvart kan koste meir.
· Den ber oss stå med våre lidande trussøsken i verda både i forbønn og materielt.
Språklege innspel/ viktige ord: ”Vitna for dei…”, eller ”til vitnesbyrd(martyrion, gr.) for dei…”, som det står i grunnteksten(v.18b).
Dagens historie/historiske vitnesbyrd/ intervju/ vitnesbyrd til preika: Meldingsblada til Norsk Misjon i Øst og Åpne dører vil kunne gi mange sterke historier her.
Nokre innspel til preika: For å få det rette lyset over teksten, er det viktig å starte i kallet, oppdraget, v.7-8. Våre lidande trussøsken vil ha en sjølvklar plass, samtidig som vi sjølve let oss utfordre av alvoret: Kva svarar vi på vår kostnad ved å forkynne og leve evangeliet?
Ein mogeleg avslutning på preka: ”Men i alt dette vinner vi meir enn siger ved han som elska oss.”(Rom 8,37). Ja, ved Guds nåde kan motgang også gi oss eit ansikt ”som ansiktet til ein engel”(Stefanus). 
Søndagens mål: Kva ønskjer vi at kyrkjelydane skal gå ut og gjere? Spørje Herren i starten av dagen: Korleis kan eg i dag bringe evangeliet til nokre eg møter, sjølv om det kostar? 
Utkast til søndagens samlingsbønn: Kjære Herre: Vi tilber deg som vart fødd for å bli vår Frelsar. Takk for dei merka du ber som teikn på din kjærleik til oss. Gi oss å følgje deg, og gi oss vilje og kraft til å bere dei merka som måtte bli våre for vår kjærleik til deg.
Mogeleg overskrift på søndagen: Den store julegleda kostar.
Minneord: Sjå, eg sender dykk ut som sauer mellom ulvar. Ver listige som ormar og uskuldige som duer! (Matt 10,16)

Salmeforslag til gudstenesta: 64; poetisk tekst/ bib.salme; 75; 78; 71; 479; 80.

Matt 10,16-22
Spørsmål:
1. Korleis kunne apostlane oppleve forholdet mellom kall og oppgåve og dei vilkåra Jesus her skildrar?
2. Kva kan Jesus meine med å vere ”listige som ormar og uskuldige som duer”?
3. Kva vidareføring av teksten finst i framhaldet av talen?
4. Korleis bevare fokus på tenesta når omstenda er så tøffe?
5. Kva er samanhengen mellom teksten og våre liv som truande i Norge i dag?
6. Korleis kan forfølgde trussøsken erfare meir at vi står med dei?
Minneord: Sjå, eg sender dykk ut som sauer mellom ulvar. Ver listige som ormar og uskuldige som duer! (Matt 10,16)

